
 

   

ՄԱՄԼՈ ՀԱՂՈՐԴԱԳՐՈՒԹՅՈՒՆ                                                            

 

«ԿԱՆԱՉ Հայաստան» համատեղ հարթակի չորրորդ` 

քաղաքականության երկխոսությունը կոչ է անում քայլեր 

ձեռնարկել երկրի ջրային հատվածի բարելավման համար 

ԵՐԵՎԱՆ, մարտի 6 – Այսօր կայացավ «Աճ և վերականգնում` հանուն Հայաստանի հզորացման, 

վերազինման և բարգավաճման» (ԿԱՆԱՉ Հայաստան) հարթակի քաղաքական չորրորդ 

երկխոսությունը, որն իրականացվում է Հայաստանի Հանրապետության կառավարության` 

Համաշխարհային բանկի, Եվրոպական միության և ՄԱԿ-ի Զարգացման ծրագրի (ՄԱԶԾ) հետ 

համատեղ։ Փոխվարչապետ Տիգրան Խաչատրյանի նախագահությամբ անցկացված հանդիպման 

ընթացքում քննարկվել են նորարարական գաղափարներ, ներկայացվել են գլոբալ 

պատկերացնումներն այն մասին, թե ինչպես ջրի և կեղտաջրերի կայուն կառավարումը կարող է 

նպաստել կլիմայի փոփոխության նկատմամբ երկրի դիմակայունության բարձրացմանը: 

Ներկայացվել են ջրային ոլորտի մարտահրավերների վերաբերյալ Կառավարության հեռահար 

պատկերացումները, ինչպես նաև Հայաստանի ջրային ոլորտի խոցելի խնդիրների վերաբերյալ 

միջազգային գործընկերների տեսլականն ու հանձնառությունը, ներառյալ միջազգային փորձը 

մոբիլիզացնելու և ոլորտում ներդրումները կարևորելու հիմքով հավանական 

գործընկերությունները: 

 «ԿԱՆԱՉ Հայաստան» հարթակի նպատակն է համատեղել և օպտիմալացնել ոլորտային 

քաղաքականություններն ու ներդրումային նախաձեռնությունները՝ աջակցելու Հայաստանին 

կանաչ տնտեսությանն անցման ճանապարհին: Այսօրվա միջոցառումը նվիրված էր ջրի և 

կեղտաջրերի կայուն կառավարման թեմային: 

Հայաստանի ջրային ոլորտը բախվում է մակերևութային և ստորգետնյա ջրերի 

կառավարման, ջրի որակի, ոռոգման, ջրամատակարարմանը և ջրահեռացմանը, ինչպես նաև 

ինստիտուցիոնալ շրջանակներին վերաբերող բազմաբնույթ մարտահրավերների: Կլիմայի 

փոփոխությունը տրամախաչվող սպառնալիք է և պահանջում է բնական ռեսուրսների, ներառյալ 

ջրի, ավելի լավ կառավարում: Թեև ընդհանուր առմամբ Հայաստանի ջրային ռեսուրսները բավարար 

են, դրանց տարածաշրջանային հասանելիությունը և սեզոնային տատանումները, ինչպես նաև 

կլիմայի փոփոխության ազդեցությունները ջրային ռեսուրսների արդյունավետ և կայուն 

կառավարման հրամայական են ներկայացնում: Սա ներառում է ջրային ոլորտի 

ենթակառուցվածքների բարելավումը, պահեստավորման հզորությունների ավելացումը, 

ինստիտուցիոնալ կարողությունների հզորացումը և համապատասխան ոլորտային 

քաղաքականությունների առկայությունը: 



Այս մարտահրավերների լուծումը պահանջում է այնպիսի համապարփակ մոտեցում, որը 

կնախատեսի կայուն աշխատակարգեր, տեխնոլոգիական նորարարություններ և համայնքի կողմից 

ներգրավվածություն: Տարբեր շահագրգիռ կողմերի, այդ թվում՝ պետական գերատեսչությունների, 

հասարակական կազմակերպությունների, տեղական համայնքների և միջազգային գործընկերների 

միջև սիներգիան կարևոր է համահավաք փորձը և ռեսուրսներն արդյունավետորեն օգտագործելու 

համար: Բացի այդ, ոլորտի վերաբերյալ գիտելիքի պաշար ունեցող համաշխարհային ցանցերին 

հասանելիությունը և բավարար ֆինանսավորման կառուցակարգերի ապահովումը կարող են էլ 

ավելի ամրապնդել Հայաստանի ջանքերը, որոնք ուղղված կլինեն նորարարական լուծումներ 

ներդնելուն և ջրային ռեսուրսների վրա կլիմայի փոփոխության ազդեցության նկատմամբ 

դիմակայունությունը բարձրացնելուն: 

«Հայաստանն ունի բավարար ջրային ռեսուրսներ, սակայն այս ռեսուրսը արագորեն նվազում 

է կլիմայի փոփոխության պատճառով, և մեծ են աղբյուրից մինչև նպատակակետ ճանապարհին ջրի 

կորուստները: Անհրաժեշտ է փոխել մտածելակերպը՝ գիտակցելով, որ ջուրը պետք է ավելի լավ 

կառավարել: Համաշխարհային բանկը պատրաստ է օգնել Հայաստանին ենթակառուցվածքներում, 

ինչպես նաև հաստատություններում ներդրումների կատարման և ոլորտային քաղաքականության 

ամրապնդման ուղղությամբ՝ բարելավելու Հայաստանի ամենաթանկ ռեսուրսներից մեկի 

կառավարումը», - ասաց Համաշխարհային բանկի հայաստանյան գրասենյակի ղեկավար Կարոլին 

Գեգինատը: 

Իր խոսքում փոխվարչապետ Տիգրան Խաչատրյանն անդրադրաձել է կանաչ և դիմակայուն 

ապագա կառուցելու տեսանկյունից ջրային ռեսուրսների կայուն կառավարման առանցքային 

նշանակությանը՝ հատկապես ընդգծելով դրա կարևորությունը կլիմայական փոփոխությունների և 

դրա արդյունքում ի հայտ եկող նոր խոցելիությունների համատեքստում։ Միևնույն ժամանակ, առկա 

խնդիրների արդյունավետ հասցեագրման տեսանկյունից փոխվարչապետ Խաչատրյանն ընդգծել է 

ջրային ռեսուրսների կառավարման գործող քաղաքականության շրջանակի վերանայման 

անհրաժեշտությունը, այդ թվում՝ նոր տեխնոլոգիաների և մոտեցումների որդեգրմամբ։ 

«Ավելի շատ ոռոգման անհրաժեշտությունը, կլիմայի փոփոխությունը և հնացած ջրային 

ենթակառուցվածքները վտանգներ են ներկայացնում Հայաստանում առկա ջրային ռեսուրսների համար։ Ջրի 

հետագա կորուստները կանխելու համար Հայաստանը պետք է կեղտաջրերի ավելի լավ մաքրման 

կառուցակարգեր ստեղծի, ակտիվացնի ջանքերը Սևանա լճի մաքրման և ջրային ռեսուրսների կառավարման 

ռազմավարություն մշակելու և կյանքի կոչելու համար՝ համաձայն ՀԸԳՀ-ի 48-րդ հոդվածի: ԵՄ-ն պատրաստ է 

աջակցել Կառավարությանն այս բոլոր ջանքերում, այդ թվում՝ ԵՄ-Հայաստան ներդրումների համակարգման 

հարթակի համատեքստում, որը ստեղծվել է Հայաստանի համար կենսական և ռազմավարական 

նշանակություն ունեցող ներդրումներն արագացնելու համար»,- ասաց Հայաստանում ԵՄ պատվիրակության 

ղեկավար դեսպան Վասիլիս Մարագոսը: 

«Կլիմայի փոփոխությունը էական վտանգ է ներկայացնում Հայաստանի ջրային ռեսուրսների համար։ 

Ջրի և կեղտաջրերի կայուն կառավարման ապահովումն առանցքային կարևորություն ունի ապագայի կերտման 

ճանապարհին: Ջրային հատվածի հարմարվողականության պլանը կարևոր քայլեր է ներկայացնում այս 

նպատակին հասնելու համար: Այն նաև անհրաժեշտաբար լուրջ ուշադրություն է դարձնում ջրի կառավարման 



ուղղությամբ տեղական մակարդակում կիրառվող և կլիմայական առումով խելացի լուծումներին, որոնք ՄԱԶԾ-

ն հաջողությամբ ի ցույց է դրել վերջին տասնամյակների ընթացքում: Այս երկխոսությունը քայլ առաջ է ջանքերը 

համակարգելու և համագործակցային նոր լուծումներ գտնելու ուղղությամբ», - ասաց Հայաստանում ՄԱԿ-ի 

Զարգացման ծրագրի մշտական ներկայացուցիչ Նաթիա Նացվիլիշվիլին: 

«ԿԱՆԱՉ Հայաստան» հարթակը գործարկվել է 2022 թվականի հունիսին՝ նպատակ ունենալով 

պարզեցնել կանաչ տնտեսության անցնելու Հայաստանի ոլորտային քաղաքականության մշակման և 

ներդրումային նախաձեռնությունները և ապահովել ավելի արդյունավետ համակարգումը զարգացման 

գործընկերների հետ։ Սա չորրորդ հանդիպումն էր` կանաչ տնտեսությանն անցման, օդի աղտոտվածության և 

ջրային ռեսուրսների կառավարման հարցերում քաղաքականությունների մշակումը և տեխնիկական 

աջակցությունը նոր մակարդակի բարձրացնելու և պարզեցնելու գործում մեծ նշանակություն ունեցող և 

բարձրամակարդակ երկխոսությունների շարքում: Գործընկերները հավատարիմ են մնում երկխոսության այս 

շարքը շարունակելու հանձնառությանը, հաշվի առնելով դրանց արդյունքահենք և հաջողված 

վերջնարդյունքները, որոնց ուղղությամբ հստակ պարտավորություններ են սահմանվում ինչպես Հայաստանի 

Հանրապետության կառավարության, այնպես էլ զարգացման գործընկերների համար: 

 

Կոնտակտային տվյալներ` 

Երևանում` Հասմիկ Սողոմոնյան, hsoghomonyan@worldbankgroup.org  - Հեռ.` +374 91291300 

Վաշինգտոնում, Կոլումբիայի շրջան. Սոնա Փանաջյան, spanajyan@worldbank.org /Հեռ. +1 202 473 

9751 

Մամուլի հաղորդագրություն 2024թ. /ԵԿԱ/ 

